
 
   

        ᑐᓴᒐᒃᓴᖅ 
 

ᓄᓇᕗᑦ ᒐᕙᒪᖏᑦ ᐃᑲᔪᖅᓱᐃᕗᑦ ᐊᑭᓕᖅᑐᖅᑕᐅᒐᑎᒃ ᐃᑲᔪᖅᑐᓂᒃ 
ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᕐᕕᕐᔪᐊᕐᓂᕐᒧᑦ 

 
ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 16, 2002) ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ ᐲᑕ ᕿᓚᕝᕙᖅ 
ᑐᓴᖅᑎᑦᑎᕗᖅ ᑲᔪᓯᓯᒪᔪᒥᒃ ᐃᑲᔪᖅᓱᐃᓂᕐᒥᓂᒃ 2002-ᒥ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᕐᕕᒡᔪᐊᓂᕐᒧᑦ, 
ᓄᓇᕗᑦ ᒐᕙᒪᖏᑦ, ᐊᖏᕈᑕᐅᓪᓗᑎᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ (ᒥᓂᔅᑕᐃᑦ) ᐊᑐᐊᒐᒃᓴᓂᒃ 
ᐃᖅᑲᓇᐃᔭᖅᑎᓄᑦ ᐃᓚᐅᓂᖃᕐᓂᐊᖅᑐᓂᒃ ᐊᑭᓕᖅᑐᖅᑕᐅᖏᓪᓗᑎᒃ ᐃᑲᔪᖅᑐᓄᑦ. 
 
"ᐃᓚᐅᖁᔨᓂᖅ ᐊᒻᒪᓗ ᐃᑲᔪᖅᓱᐃᓂᖅ ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐃᓚᐅᖁᔨᓂᕐᒧᑦ ᑕᒫᓂ ᐊᕐᕌᒍᒥ 2002 
ᐱᙳᐊᕐᕕᒡᔪᐊᓂᕐᒧᑦ ᒪᓕᒃᑐᖅ ᑐᕌᒐᕆᔭᓕᐊᖑᓚᐅᖅᑐᓂ "ᕿᖓᐅᒻᒥ ᖃᓄᖅᑑᕈᑕᐅᓚᐅᖅᑐᓂᒃ" 
ᐋᖅᑭᒃᓱᐃᕙᓪᓕᐊᔪᒪᓂᖅ ᓄᓇᖅᑲᑎᒌᑦᓯᐊᕐᓂᕐᒥᑦ ᐃᑲᔪᖅᑎᒌᖃᑦᑕᕐᓂᒃᑯᑦ ᐊᑭᓕᖅᑐᖅᑕᐅᖏᓪᓗᑎᒃ," ᒥᓂᔅᑕ 
ᐲᑕ ᕿᓚᕝᕙᖅ ᐅᖃᓚᐅᖅᑐᖅ 
 
ᖃᑦᓯᑲᓪᓚᐃᑦ ᐃᖅᑲᓇᐃᔭᖅᑏᑦ ᐃᓚᐅᓂᖃᕐᓂᐊᖅᑐᑦ ᐱᙳᐊᕐᓂᐅᔪᓄᑦ ᐊᔾᔨᒌᙱᑦᑐᕈᓘᔭᕐᓂᒃ 
ᐃᑲᔫᑎᖃᕐᓗᑎᒃ  ᐃᓚᒋᔭᐅᓪᓗᑎᒃ ᐱᙳᐊᖅᑎᐅᓂᖅ, ᐊᐅᓚᑦᓯᔨᐅᖃᑕᐅᓂᖅ, ᐃᓕᖅᑯᓯᑐᖃᕐᓂᖅ 
ᑕᑯᕋᓐᓈᖅᑎᑦᓯᔨᐅᖃᑕᐅᓂᖅ ᐊᒻᒪᓗ ᐃᑲᔪᑐᐃᓐᓇᕐᓂᖅ.  ᒐᕙᒪᒃᑯᑦ ᐃᓕᑕᖅᓯᔾᔪᑎᒋᓗᓂᔾᔪᒃ ᐱᒻᒪᕆᐅᓂᖓ 
ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᕐᕕᒡᔪᐊᓂᖅ ᓄᓇᕗᒥᐅᓄᑦ, ᑕᒪᓐᓇ ᐱᒋᐊᖅᑎᑦᓯᒍᑕᐅᓯᒪᔪᖅ 
ᐊᑐᐊᒐᕆᔭᐅᓂᐊᖅᑐᓂᒃ ᐃᖅᑲᓇᐃᔭᖅᑎᐅᔪᑦ ᐃᓚᐅᔪᓐᓇᖁᓪᓗᒋᑦ ᐃᑲᔪᕐᓗᑎᒃ, ᖃᓄᐃᓕᐅᕈᑕᐅᓂᐊᖅᑐᓄᑦ 
ᐃᑲᔪᖅᑐᑦ ᐊᒻᒪᓗ ᐊᐅᓚᑦᑎᔨᐅᖃᑕᐅᔪᑦ ᐃᖅᑲᓇᐃᔭᕐᓇᐅᑎᓪᓗᒍ, ᐃᓚᖓᒍᑦ ᒪᓕᖁᔭᐅᔪᓂᒃ ᒪᓕᑐᐊᕈᑎᒃ. 
 
"ᑕᒪᓐᓇ ᐱᒻᒪᕆᐅᖕᒪᑦ, ᑲᓇᑕᒥ ᐱᙳᐊᓂᕐᒧᑦ ᐊᒻᒪᓗ ᐃᓕᖅᑯᓯᑐᖃᕐᓅᖓᔪᑦ ᑕᑯᒃᓴᐅᑎᑕᐅᓂᖏᑦ ᑕᒪᒃᑯᐊ 
ᐳᐃᒍᕈᓐᓇᐃᓕᔾᔪᑕᐅᓂᐊᖅᑐᑦ ᐅᑭᐅᖅᑕᖅᑐᒥᐅᑦ ᓄᓇᓕᖕᓐᓄᑦ ᒥᓂᔅᑕ ᕿᓚᕝᕙᖅ ᐃᓚᒋᐊᕆᓚᐅᖅᑐᖅ. 
 
ᐊᐅᓚᓂᖃᑦᓯᐊᕐᓂᖓ ᐱᙳᐊᕕᒡᔪᐊᕐᓂᐅᑉ ᒪᓕᖕᓂᐊᖅᑐᖅ ᐃᑲᔪᖅᑎᖃᑎᒌᖕᓂᖏᓐᓂᒃ ᐊᒥᓱᑦ 
ᐃᓚᐅᓂᖃᖅᑐᑦ.  ᒥᓂᔅᑕ ᕿᓚᕝᕙᖅ ᑎᓕᐅᕆᕗᖅ ᑕᒪᒃᑮᖕᓂᑦ ᑭᒃᑯᑐᐃᓐᓇᕐᓂᒃ ᐊᒻᒪᓗ ᓇᖕᒥᓂᖅ 
ᐱᓕᕆᕕᖃᖅᑐᓂᒃ ᐃᓚᐅᖁᓪᓗᒋᑦ ᒐᕙᒪᒃᑯᑦ ᐃᑲᔪᕐᓂᖏᑎᑐᑦ ᑕᒪᒃᑯᐊ ᐱᙳᐊᕐᓃᑦ 
ᐱᐅᓂᖅᐹᖑᔪᓐᓇᖁᓪᓗᒋᑦ. 

ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ, ᐅᖄᓚᓗᑎᑦ: 
ᔮᓂᒃ ᐴ 
ᑐᑭᒧᐊᒃᑎᑦᑎᔨ ᐊᑐᐊᒐᓕᕆᓂᕐᒧᑦ, ᐸᕐᓇᐃᓂᕐᒧᓪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᖃᓘᑖ: (867) 975-6201 

